
Annotatsiya: Hozirgi kunda genetik modifikatsiya qilingan organizmlar 

(GMO) oziq-ovqat xavfsizligi, ekologiya va inson salomatligiga ta’siri bo‘yicha 

dunyo miqyosida muhokama qilinayotgan dolzarb masalalardan biri hisoblanadi. 

GMO mahsulotlari hosildorlikni oshirish, zararkunandalarga va kasalliklarga 

chidamlilikni kuchaytirish maqsadida ishlab chiqariladi. Biroq, ularning inson 

organizmiga uzoq muddatli ta’siri bo‘yicha ilmiy bahslar davom etmoqda. Ushbu 

ish GMO mahsulotlarining organizmga ta’siri va ularning afzalliklari hamda 

mumkin bo‘lgan xavflarini tahlil qilishga qaratilgan. 

Kalit so’zlar: GMO, biotexnologiya, gen muhandisligi, transgen o’simliklar, 

alergek reksiyalar’ekologik ta’sir, ijtimoiy ta’sir, biologik xilma-xillik. 

 

GMO mahsulotlari genetik muhandislik texnologiyalari yordamida 

yaratiladi. Ushbu texnologiyada o‘simlik yoki hayvon genlariga muayyan 

xususiyatlarni yaxshilash yoki qo‘shimcha funksiyalarni kiritish uchun o‘zgarishlar 

kiritiladi. Masalan, insektitsid oqsillar ishlab chiqaruvchi makkajo‘xori yoki 

vitamin bilan boyitilgan "Golden Rice" (oltin guruch) shular jumlasidandir. Asosiy 

GMO mahsulotlar ishlab chiqarish usuli Agrobakterial transformatsiya yani yani 

o’simliklarga gen kiritishda bakteriyalardan foydalanish usulidir yana bir usuli bu 

DNKning aniq qismlarini tahrirlash orqali madifikatsiya qilish usulidir.GMO 

mahsulotlarining afzalaliklari, Hosildorlikning oshishi va qishloq xo‘jaligi 

samaradorligining yaxshilanishida muhum ahamiyatga ega GMO ekinlari tabiiy 

kasalliklarga va qurg’oqchilikka chidamli bo’lgani sababli hosil yetishmovchiligini 

kamaytiradi bundan tashqari bunday  mahsulotlar zararli hashoratlarga qarshi o’z-

o’zidan himoya qila oladi, ba’zi GMO mahsulotlar tarkibida qo’shimcha vitamin 

menirallar mavjud. Zararkunandalarga va kasalliklarga chidamlilik orqali 

pestitsidlardan kam foydalanish imkoniyatini beradi. Ekologik barqarorlik va oziq-

ovqat ta’minotining yaxshilanishida muhim ahamiyatga ega. Bugungi kunda GMO 

dorilar, vaksinalar va maxsus oziq ovqatlar ishlab chiqarishda qo’llanilmoqda, 

masalan insulin ishlab chiqarishda GMO bakteriyalardan foydalanish diabet 

kasalligini nazor qilishda yordam beradi [1-7]. 

GMO mahsulotlarining inson organizmiga ta’siri-GMO mahsulotlari inson 

organizmiga ta’siri borasida turli tadqiqotlar olib borilgan. Ayrim tadqiqotlarda 

GMO oziq-ovqatlarning allergik reaksiyalar yoki immun tizimi o‘zgarishlariga 

sabab bo‘lishi mumkinligi haqida ma’lumotlar berilgan. Shuningdek, ba’zi 

mutaxassislar uzoq muddatli iste’mol natijasida mikroflora o‘zgarishi yoki 

organizmda toksik moddalarning to‘planish ehtimolini ta’kidlaydi. Biroq, Jahon 

sog‘liqni saqlash tashkiloti (WHO) va Yevropa oziq-ovqat xavfsizligi agentligi 

(EFSA) kabi xalqaro tashkilotlar GMO mahsulotlari yetarlicha tekshirilgan bo‘lib, 

ularning iste’moli inson salomatligi uchun xavfsiz ekani haqida xulosa 

bergan,ammo ba’zida odamlarda GMO mahsulotlari yangi oqsil hosil qilish orqali 

immune tizim noto’g’ri  javob qaytarishiga sabab bo’lishi mumkin . GMO ishlab 

chiqarishda ba’zan antibiotiklarga chidamli genlar qo’llanadi, bu esa odam 

organizimida antibiotiklarning samaradorligini kamaytirishi mumkin, bu esa 

infeksion kasalliklarni davolashda muammolar tug’durishi mumkin. Ilmiy 

tadqiqotlar shuni ko’rsatadik, GMO mahsulotlarni inson salomatligiga bevosita 

zarar yetkazishiga aniq dalillar mavjud emas. Biroq, ularning uzoq muddatli ta’siri 

bo’yicha yanada chuqur tatqiqotlar olib borish lozimligi haqida ishlar olib 

borilmoqda [8-15]. GMO mahsulotlarining ekologik va ijtimoiy ta’siri-GMO 

ekinlarining uzoq muddatli ekologik ta’siri ham muhokama qilinmoqda. Xususan, 

ularning biologik xilma-xillikka ta’siri, begona o‘tlarga qarshilikni oshirish 

ehtimoli va tuproq ekotizimiga ta’siri bo‘yicha tadqiqotlar olib borilmoqda. Shu 

bilan birga, GMO mahsulotlari qishloq xo‘jaligida yirik korporatsiyalar 

monopoliyasini kuchaytirishi va fermerlarning urug‘likka qaramligini oshirishi 

mumkinligi haqida ijtimoiy muammolar ham mavjud.GMO ekinlari 

zararkunandalargachidamli bo’lgani uchun, kimyoviy pestitsidlarga bo’lgan talab 

kamayadi. Bu tuproq va suv ifloslonishining oldini oladi va foydali 

mikroorganizimlarga zarar yetkazmaydi. GMO o’simliklar tuzga chidamli yoki 

kam suv talab qiluvchi xususiyatga ega, bu esa cho’llanish jarayonini kamaytirishi 

mumkin, endi salbiy tarafi sifatida GMO o’simliklari odatda monokultura sifatida 

yetishtiriladi, ya’ni faqat bir xil turdagi ekin maydanlari yirik hududlarni egallaydi, 

bu esa boshqa tabiiy o’simliklar va hayvonlar yashash muhitiga zarar yetkazadi. 

Ekotizim tabiiy muvozanatiga ham tasir qiladi, ya’ni oziq ovqat zanjirining 

o’zgarishiga olib keladi. Masalan GMO mahsulotlarining hayvon arganizimiga 

tasiri hali to’liq o’rganilmagan [16-23]. 

Xulosa: GMO mahsulotlari qishloq xo‘jaligi va oziq-ovqat xavfsizligi 

sohasida muhim innovatsiya hisoblanadi. Ular hosildorlikni oshirish, oziq-ovqat 

ta’minotini yaxshilash va ekologik omillarni optimallashtirishga yordam berishi 

mumkin. Biroq, ularning inson salomatligi va ekologiyaga uzoq muddatli ta’siri 

bo‘yicha qo‘shimcha tadqiqotlar talab etiladi. Shu sababli, GMO mahsulotlarini 

iste’mol qilish va tartibga solish bo‘yicha ehtiyotkorlik bilan yondashish 

lozim.GMO ijobiy salbiy taraflarini birdek ko’rib ulardagi jarayonlarni to’liq 

o’rganish va bu mahsulotlardan o’z o’rnida foydalanish va GMO mahsulotlariga 

bo’ladigan qaramlikni oldini olish muhum ahamiyatga ega. 

Annotatsiya: Ushbu tezisda biotexnologik innovatsiyalarning farmatsevtika 

va sanoatdagi ahamiyati ko‘rib chiqildi. Genetik muhandislik va rekombinant 

DNK texnologiyalarining rivojlanishi natijasida sog‘liqni saqlashda terapiyaviy 

oqsillar, vaksinalar va diagnostika vositalarini ishlab chiqarish imkoniyatlari 

kengaydi. CRISPR-Cas9 texnologiyasi va monoklonal antikorlarning kashf etilishi 

aniq tibbiy yondashuvlarga yo‘l ochib, irsiy kasalliklarni davolashda katta 

muvaffaqiyatlarga erishishga yordam bermoqda. Shuningdek, bioprocessing va 

hujayra kultura texnologiyalarining ahamiyati tahlil qilinib, ushbu innovatsiyalar 

tibbiyot va farmatsevtika sohasida qanday integratsiyalashayotganiga e’tibor 

qaratilgan. 

Kirish so‘zlar: Gen muhandisligi, rekombinant DNK texnologiyasi, 

CRISPR-Cas9 texnologiyasi, biofarmatsevtika, bioprocessing terapevtik vositalar. 

 

Biotexnologiyaning negizida genetik muhandislik yotadi. Genetik 

muhandislik – bu genetik materialni o‘zgartirish va modifikatsiya qilish orqali 

organizmlarning xususiyatlarini boshqarish yoki yangi xususiyatlar kiritish bilan 

shug‘ullanuvchi ilmiy soha. Bu sohada, xususan, DNK va boshqa genetik 

materiallarni tahrirlash va manipulyatsiya qilish orqali yangi o‘simliklar, hayvonlar 

yoki mikroorganizmlar yaratish mumkin. Sog‘liqni saqlashda bu usul terapevtik 

oqsillarni ishlab chiqarish uchun qo‘llaniladi. Biotexnologik jarayonlar 

fermentatsiya kabi biofarmatsevtika, vaktsinalar va turli tibbiy mahsulotlar ishlab 

chiqarishda hal qiluvchi rol o‘ynaydi. Bioprocessing terapevtik vositalar biologik 

materiallar va tizimlar yordamida terapevtik vositalar, ya'ni dori-darmonlar va 

boshqa davolash vositalarini ishlab chiqarish jarayoni bo`lib, bioprocessing 

